
Тема. Дәрес-викторина “Син  Тукай иҗатын беләсеңме? ” 

Максат. Г.Тукайның тормыш юлы, иҗаты турында алган белемнәрен тикшерү, тирәнәйтү; мөстәкыйльлек, үз фикереңне эзлекле әйтә белү күнекмәләрен үстерү;  шагыйрь иҗатына мәхәббәт тәрбияләү.
Җиһазлау. Г.Тукайның портреты. Китап күргәзмәсе; шагыйрьнең әсәрләренә иллюстрацияләр; мультимедиада викторина сораулары; компьютер.

                                          Дәреснең  барышы 

I.Оештыру.
1.Исәнләшү
2.Мультимедиада дәреснең максаты укучыларга җиткерелә.

3.Хөснетдинова Айгөл башкаруында “Туган тел” җырын тыңлау.

II. Төп өлеш.

1.Укытучының кереш сүзе

...Салкын кышлар үтеп яз җиткәндә,

   Җылы яктан кошлар кайтканда,

   Туган көнең синең, бөек   Тукай,

   Тугры халкың итә тантана.

                     Хәсән Туфан.

-Әйе, язлар безгә Тукайны алып та килгән, күңелләрне ятим итеп алып та киткән.

   Менә тагын язлар килде, язлар белән Тукай кайтты әйләнеп. Бу көннәрдә безнең мәктәбебездә Тукай шигырьләре, Тукай рухы белән яши. Татар дөньясы күренекле шәхесләргә бай. Без сезнең белән Кол Шәрифне, Мөхәммәдьярны, Муса Җәлилне, Хәйретдин Мөҗәйләрне беләбез, аларның иҗатлары, тормыш юллары белән горурланабыз.
   Ләкин әдәбият күгендә йолдыз булып балкучы, татарның йөзек кашы Тукай бер генә.

   Ул дөньяда нибары 27 ел яшәгән. Шушы кыска гына вакыт эчендә күпме шигырь, әкиятләр, мәсәлләр язып калдырган. Кая гына барсак та, Тукай әсәрләренең геройларын искә төшерәбез. Урманнарга керсәк, Шүрәлене эзли-без, су коенырга барсак, Су анасы күренмиме дип, тирә- якны күзәтәбез, ел фасыллары алмашынган вакытта Тукайның шигырь- табышмакларын искә төшерәбез, күңелләр тулганда, “Туган тел”не көйләп юанабыз.
2. Г.Тукайның тормышы һәм иҗаты турында рефератлар тыңлау.

3. Г. Тукай шигырьләрен тыңлау:

 “ Кадер кичәсе” , “Ай һәм Кояш”

4. Ә хәзер син “ Тукай иҗатын беләсеңме?”  дигән викторинаны башлыйбыз.
Сораулар мультимедиада чыгарыла, укучылар җавапларны бирәләр.

                                        Викторина сораулары

1 Бөек Г.Тукай елның кайсы фасылында туган?

2.Г.Тукай туган көн, ел.
3.Г.Тукайның әнисенең исеме.
4.Г.Тукай туган авыл.
5.Г. Тукай беренче тапкыр белем алган авыл.
6.Г. Тукай үткән юлны схема буенча күрсәтегез.
7.Г. Тукай үзенең тәрҗемәи хәлен кайсы әсәрендә бәян итә?

8.Г. Тукай ничәнче елда һәм кайдан Казанга кайта?

9 Казанга кайткандагы тәэсирләрен үзенең кайсы шигырендә сурәтли?

10.Казанда Г.Тукай эшләгән һәм язышкан газета һәм журналларны санагыз.
11.Г.Тукай эчтән сөеп йөргән кызның исеме ничек?

12.Бу кыз аннан соң кайсы татар язучысының әнисе була?

13.XIII  йөздәге “Кисекбаш китабы”на назыйрә рәвешендә язылган Г.Тукай поэмасының  исемен әйтегез?

14.Түбәндәге строфа шагыйрьнең кайсы шигыреннән алынган?

     ...Булды  юлда киртәләр, эттән күбәйде дошманым,

        Чөнки залимнәрне, өстеннәрне яклый алмадым...

15.Г.Тукай кайсы рус шагыйрьләрен үзенең остазлары дип атый?
16.Г.Тукайның бер шигырен яттан сөйләгез.

17.Түбәндәге өзек шагыйрьнең кайсы шигыреннән?

     ...Ишеттем мин кичә: берәү җырлый,

     Чын безнеңчә матур, милли көй;

      Башка килә уйлар төрле- төрле,-

      Әллә нинди зарлы, моңлы көй...

18.Кәҗә белән дус малайның исеме ничек?

19. Шагыйрьнең кайсы әсәрендә малай алтын тарак урлый?

20.Г.Тукай типографиядә эшләгән шәһәр .
III. Йомгаклау.

Җиңүче укучыны билгеләү, билгеләр кую.
IV. Өй эше. 1Г.Тукайның “Кадер кичәсе” шигырен ятларга.
                     2.Яраткан ел фасылы турында шигырь язарга.
